
Вайсии Бухороӣ
Вайсии Бухороӣ Муҳаммадсаъид фарзанди Қозӣ Мулло

Саъдаддин, мутахаллис ба Моҳир, - 1863, шоири тоҷик. Ҳамчун
падараш дар илми фароиз ва ҳисоб даст дошт. Ба хондани китобҳои
таърих ва луғат ва низ китобҳои арабӣ мепардохт. Маҳорати
шоирии вай бештар дар қасида рух менамуд, ки дар онҳо саноеъи
бисёре ба кор бурдааст. Вайсӣ дар ҷавонӣ даргузашт. Қасидаҳои
Вайсии Бухороӣ ба шумораи 5/4339 дар Пажӯҳишгоҳи
шарқшиносии Академияи илмҳои Ӯзбекистон монда ва қасидаҳои
зеринро дар бар гирифтааст: қасидаҳои бо номи “Мадоиҳ-ул-ҳубоб”,
қасидаи “Қабоиҳ-ал-аҳбоб”, қасидаи дарбардорандаи моддаи



таърихи бунёди масҷид ва мадраса ва қасидае ба номи
“Фатҳ-ал-китоб” дорои моддаи таърихи кушода шудани Шаҳрисабз.

Манбаъҳо: Туҳфат-ул-аҳбоб, 188-192; Феҳристи дастнависҳои
шарқии Академияи илмҳои Ӯзбекистон, 2/355; Феҳристи нусхаҳои
хаттии форсии Институти осори хаттии Тоҷикистон, 2/60; Ганҷи
Зарафшон, 102-104.

